
Inatsisartut suleriaasianni § 37 naapertorlugu matumuuna imaattunik apeqquteqaatimik Naalakkersuisunut 

saqqummiussivunga: 

Apeqqutit: 

1. Aalisakkanik tunitsiveqarniarneq tunumi qanoq pilersaarusiorfigineqarniarpa?  

2. Aalisagartassat qanoq annertutigisut ukiumi nutaamiit pisassiissutigineqarpat? Qanorlu taakku 

agguataarneqarniarpat? 

3. Upernaakkut tunitsiviit puttasut sorliit qaqugukkut tunumut tikinnissaat naatsorsuutigineqarpat? 

 

(Inatsisartuni ilaasortaq Laura Táunâjik, Siumut) 

 

Tunngavilersuut: 

Aasaq 2016-imi pisoq pillugu aalisartut assut pakatsissutigaat. Saarulliit takkusimanerat sioqqullugit umiar-

suaq tunitsiviusinnaasoq tikissimagaluarpoq. Kingorna tusatsiakkat malillugit august aallaqqaataaniit tikeq-

qinnissaa naatsorsuutigineqarsimagaluarpoq. Kingusingaatsiartumilli takkussimagaluarpoq, naak saarulliit 

takkusimanerisa nalaani saarulleqaraluartoq aalisartuniit tunisineq sivikitsuinnarmik pisimavoq.  

Kissaataasut malillugit Kuummiuni Sermiligaamilu aalisartut tusarniaavigineqarnissaat piumasarineqarpoq.  

Innuttaasut misilittagaat atugaallu pillugit qineqqusaarnermi pingaartinneqarluni oqariartuutigineqarni-

kuuvoq atuisut tusaaniarneqartassasut. Neriuutigilluinnarpara tamatumuunakkut tunisisartunut qanimut 

tusarniaasinnaaneq aamma pingaartinneqarumaartoq. 

 

Kissaatigaara apeqqutima ullut suliffiusut qulit iluanni akineqarnissaat.  

 

 

 

 


